
Annotatsiya: Mazkur maqolada qishloq xo‘jaligi sohasini innovatsion rivojlantirish 

sharoitida kadrlar tayyorlash tizimini takomillashtirish masalalari, mavjud muammolar va ularni 
bartaraf etish yo‘llari yoritiladi.Xususan, qishloq xo‘jaligi sohasida innovatsiyalarni joriy etish, 
raqamli texnologiyalar va zamonaviy boshqaruv tizimlarini qo‘llash orqali samaradorlikni 
oshirishda innovatsion bilimga ega kadrlar tayyorlash - bu mamlakatning bugungi kundagi eng 
dolzarb masalalaridan biri ekanligi ta’kidlangan. 

Kalit so‘zlar: Raqamli texnologiyalar, aqlli irrigatsiya tizimlari, dronlar, biotexnologiyalar, 
agrosmart, e-learning, dual ta’lim, zamonaviy texnologiyalar.  

 
СОВЕРШЕНСТВОВАНИЕ СИСТЕМЫ ПОДГОТОВКИ КАДРОВ В УСЛОВИЯХ 

ИННОВАЦИОННОГО РАЗВИТИЯ СЕЛЬСКОГО ХОЗЯЙСТВА 
 

Аннотация: В данной статье освещаются вопросы совершенствования системы 
подготовки кадров в условиях инновационного развития сельского хозяйства, существующие 
проблемы и пути их устранения. В частности, подчёркивается, что подготовка кадров, 
обладающих инновационными знаниями, для внедрения инноваций, использования 
цифровых технологий и современных систем управления в сфере сельского хозяйства с 
целью повышения эффективности — является одной из наиболее актуальных задач 
современного этапа развития страны. 

Ключевые слова: цифровые технологии, интеллектуальные системы орошения, 
дроны, биотехнологии, агросмарт, электронное обучение, дуальное образование, 
современные технологии. 

 
IMPROVEMENT OF THE PERSONNEL TRAINING SYSTEM IN THE CONTEXT OF 

INNOVATIVE DEVELOPMENT OF AGRICULTURE 
 
Annotation: This article highlights the issues of improving the personnel training system in 

the context of the innovative development of the agricultural sector, identifies existing problems, 

https://orcid.org/0009-004-1070-1465

and discusses ways to address them. In particular, it emphasizes that training personnel equipped 
with innovative knowledge for the introduction of innovations, the use of digital technologies, and 
modern management systems to increase efficiency in the agricultural sector is one of the most 
pressing issues facing the country today. 

Keywords: digital technologies, intelligent irrigation systems, drones, biotechnology, 
agrosmart, e-learning, dual education, modern technologies. 

 
Kirish. O‘zbekiston Respublikasida qishloq xo‘jaligi iqtisodiyotning asosiy tayanch 

tarmoqlaridan biri bo‘lib, uni modernizatsiya qilish jarayoni malakali va innovatsion fikrlovchi 
kadrlarni tayyorlashni talab etadi. So‘nggi yillarda raqamli texnologiyalar, aqlli irrigatsiya tizimlari, 
biotexnologiyalar va zamonaviy boshqaruv usullarining keng joriy etilishi kadrlar tayyorlash 
tizimini yangicha yondashuv asosida tashkil etishni zarur qilmoqda.  

Ayni paytda ta’lim dasturlarining ishlab chiqarish talablariga mos emasligi, amaliyot 
bazalarining yetishmasligi va laboratoriyalar infratuzilmasining sustligi sohada muammolarni 
yuzaga keltirmoqda. Shu bois qishloq xo‘jaligi sohasida raqamli ta’lim texnologiyalarini joriy etish, 
dual ta’limni kengaytirish va innovatsion tadqiqot markazlarini takomillashtirish orqali kadrlar 
tayyorlash tizimini rivojlantirish dolzarb ahamiyat kasb etadi. Mazkur maqola ushbu yo‘nalishdagi 
mavjud muammolar va ularni bartaraf etishning samarali yo‘llarini yoritadi. 

Innovatsiya - bu yangilik kiritish, ilmiy-texnik yutuqlarni amaliyotga tatbiq etish, ishlab 
chiqarish samaradorligini oshirishga qaratilgan jarayondir. Qishloq xo‘jaligida innovatsiyalar 
quyidagilarda namoyon bo‘ladi: 

Raqamli texnologiyalar asosida yer va suv resurslarini boshqarish; 
aqlli irrigatsiya tizimlari; 
drondan foydalanish orqali ekinlarni kuzatish va hosildorlikni tahlil qilish; 
biotexnologiyalar asosida yangi nav va turlarirni yaratish; 
qishloq xo‘jaligi mahsulotlarini qayta ishlash va saqlashda ilg‘or texnologiyalarni qo‘llash. 
Bu jarayonlarning barchasi innovatsion yondashuvni talab qiladi, Demak, shu sohada faoliyat 

yurituvchi mutaxassislar ham zamon bilan hamnafas bo‘lishi zarur. 
O‘zbekistonda qishloq xo‘jaligi sohasida oliy ta’lim muassasalari va kasb-hunar ta’lim tizimi orqali 
mutaxassislar tayyorlab kelinmoqda. Jumladan, Toshkent davlat agrar universiteti, Samarqand 
davlat universitetining agrotexnologiyalar fakulteti, Andijon qishloq xo‘jaligi instituti, Termiz 
davlat muhandislik va agrotexnoligiyalar universiteti  kabi o‘quv muassasalari soha uchun kadrlar 
yetkazib bermoqda. 
 Shunga qaramay, hozirda ayrim muammolar mavjud: 
 O‘quv dasturlarining ishlab chiqarish amaliyotiga to‘liq mos kelmasligi; 
 Innovatsion texnologiyalar bo‘yicha laboratoriya bazasining yetarli emasligi; 
 Amaliyotchi mutaxassislar bilan o‘zaro hamkorlikning sustligi; 

Talabalar uchun amaliy o‘quv maydonchalari va fermer xo‘jaliklarida tajriba almashish 
imkoniyatining cheklanganligi. 

Innovatsion rivojlanish davrida kadrlar tayyorlash tizimi quyidagi yo‘nalishlarda yangilanishi 
kerak: 

1. Raqamli ta’lim texnologiyalarini joriy etish. Zamonaviy ta’lim jarayonida raqamli 
texnologiyalarni joriy etish ta’limni yanada interaktiv, individual va samarali qilishga xizmat qiladi. 
Ushbu yondashuv asosiy g‘oyasi - an’anaviy o‘qitish metodlarini raqamli vositalar bilan boyitish, 
shu jumladan kompyuter dasturlari, mobil ilovalar, virtual laboratoriyalar, onlayn platformalar va 
simulyatsion treninglardan foydalanishdir.  

Raqamli ta’limning foydali tomonlari ko‘p qirralidir. Avvalo, geografik va vaqt 
chegaralaridan qat’i nazar ta’limga kirish imkoniyati kengayadi. Shuningdek, o‘quv jarayonini real 
vaqtda monitoring qilish, bilim darajasini baholash va individual yondashuvni qo‘llash imkoniyati 
paydo bo‘ladi. Masalan, “AgroSmart”, “e-Learning” kabi platformalar orqali masofaviy ta’limni 
rivojlantirish; 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №6 | 2026  

9 

2. Dual ta’lim tizimini kengaytirish. Dual ta’lim tizimi - bu o‘quv jarayonini nazariy bilim 
va amaliy tajriba bilan uyg‘unlashtirishga qaratilgan ta’lim modeli. Ushbu yondashuv asosiy 
g‘oyasi shundaki, talabalar nafaqat maktab yoki universitetda nazariy bilim oladi, balki ish joylarida 
amaliy tajriba orttiradi. Bu tizim o‘quv jarayonini real ish sharoitlariga yaqinlashtirib, talabalarni 
bozor talablari bilan moslashishga tayyorlaydi. Dual ta’lim tizimi, shuningdek, o‘quv jarayonini 
individual yondashuvga moslashtirish, zamonaviy texnologiyalar va ilg‘or boshqaruv usullarini 
joriy etish orqali samaradorlikni oshirish imkonini beradi. Bu tizim mamlakatning iqtisodiy 
rivojlanishi va innovatsion salohiyatini mustahkamlashda muhim rol o‘ynaydi. 

3. Innovatsion tadqiqot markazlarini takonillashtirish. Innovatsion tadqiqot markazlari - 
bu ilmiy izlanishlarni amaliy ishlab chiqarish va iqtisodiy rivojlanish bilan uyg‘unlashtirishga 
xizmat qiladigan muassasalar. Ularning asosiy maqsadi - yangi texnologiyalar va innovatsiyalarni 
yaratish, sinovdan o‘tkazish va ularni sanoat va qishloq xo‘jaligi kabi sohalarga joriy qilishdir. 
Tadqiqot markazlarini takomillashtirish esa ularning samaradorligini oshirish va mamlakatning 
innovatsion salohiyatini kuchaytirish uchun muhim ahamiyatga ega.  

Takomillashtirishning asosiy yo‘nalishlari quyidagilardan iborat: ilg‘or ilmiy uslublar va 
texnologiyalarni joriy etish, malakali kadrlarni tayyorlash, laboratoriya va sinov infratuzilmasini 
rivojlantirish, shuningdek, xalqaro hamkorlik va grant loyihalarini kengaytirish. Bu esa markazlarni 
global standartlar darajasiga olib chiqish va innovatsion mahsulotlarni yaratish jarayonini 
tezlashtirish imkonini beradi; 

4. Xalqaro hamkorlikni kuchaytirish. Xalqaro hamkorlikni rivojlantirish va kuchaytirish 
mamlakatning ilmiy, ta’lim va iqtisodiy salohiyatini oshirishda muhim omil hisoblanadi. Ushbu 
yondashuvning asosiy g‘oyasi - xalqaro ilmiy va ta’lim tashkilotlari, korxonalar va tadqiqot 
markazlari bilan samarali aloqalarni o‘rnatish, tajriba almashish va qo‘shma loyihalarni amalga 
oshirishdir. Xalqaro hamkorlikni kuchaytirishning boshqa foydali jihatlari ham mavjud. Bu 
mamlakatning ilmiy va ta’lim tizimini global standartlarga moslashtirish, yetakchi mutaxassislarni 
jalb qilish va zamonaviy boshqaruv usullarini joriy etishni osonlashtiradi. 

So‘nggi yillarda O‘zbekiston Respublikasi Prezidentining qator farmon va qarorlari asosida 
agrar sohada innovatsiyalarni joriy etish bo‘yicha keng ko‘lamli ishlar amalga 
oshirilmoqda.Jumladan: 

2020-2030-yillarga mo‘ljallangan “Qishloq xo‘jaligini rivojlantirish strategiyasi”; 
“Raqamli O‘zbekiston - 2030” dasturi; 
“Agrosanoat majmuasini innovatsion rivojlantirish konsepsiyasi”. 
Bu hujjatlar qishloq xo‘jaligini barqaror, samarali va raqamli asosda rivojlantirish bilan bir 

qatorda, zamonaviy mutaxassislarni tayyorlashga ham asos bo‘lib xizmat qilmoqda. 
Shuningdek, Toshkent davlat agrar universitetida “Agroinnovatsiyalar markazi” faoliyat 

boshladi, bu markaz ilmiy-amaliy izlanishlarni ishlab chiqarish bilan uyg‘unlashtirishda muhim 
ahamiyat kasb etmoqda. 

Kadrlar tayyorlash tizimini takomillashtirish bo‘yicha takliflar: 
- Oliy ta’lim muassasalarida innovatsion modullar asosida o‘quv dasturlarini yangilash; 
- Amaliyot va tajriba o‘tkazish bazalarini kengaytirish, jumladan, innovatsion fermer 

xo‘jaliklari bilan hamkorlikni kuchaytirish; 
- O‘qituvchilarning malakasini oshirish – ularni xorijiy agrar markazlarda stajirovkalarni 

tashkil etish; 
- Tadqiqot faoliyatini rag‘batlantirish, yosh olimlar uchun grant va loyihalarni kengaytirish; 
- Talabalarda innovatsion fikrlashni shakllantirish uchun startap va inkubatsion markazlarni 

tashkil etish. 
Xulosa. Xulosa qilib aytganda, qishloq xo‘jaligini innovatsion rivojlantirish sharoitida kadrlar 

tayyorlash tizimini takomillashtirish - nafaqat ta’lim tizimining, balki butun agrar tarmoqning 
raqobatbardoshligini oshirishning eng muhim omilidir. 

Malakali, innovatsion tafakkurga ega mutaxassislar qishloq xo‘jaligida yangi texnologiyalarni 
samarali joriy etish, resurslardan oqilona foydalanish va oziq-ovqat xavfsizligini ta’minlashda 
asosiy rol o‘ynaydi. 

O‘zbekiston sharoitida kadrlar tayyorlash tizimini zamon talablariga moslashtirish, o‘quv 
jarayoniga innovatsion va raqamli yechimlarni joriy etish, xalqaro tajriba asosida o‘qituvchilarning 
malakasini oshirish orqali agrar sohaning barqaror rivojlanishiga erishish mumkin. 

boshlab, ma’naviy-axloqiy kompetensiyani shakllantirish, ijtimoiy munosabatlar madaniyatini 
rivojlantirish, refleksiv-metagognitiv o‘sish va dunyoqarash transformatsiyasigacha bo‘lgan izchil 
jarayonni qamrab oladi. 

Birinchi bosqich – qadriyatlarni anglash va o‘zlashtirish. Bu bosqichda talaba ma’naviy-
axloqiy tushunchalarni shaxsiy hayot va kasbiy faoliyat uchun muhim tamoyillar sifatida qabul 
qiladi. Halollik, adolat, shukronalik, vafodorlik, mehribonlik, kamtarlik va sabr kabi sifatlarning 
mazmunini anglash talabaning keyingi rivojlanishi uchun poydevor bo‘ladi. Agar qadriyatlar ongli 
ravishda o‘zlashtirilmasa, ular xulq-atvorda barqaror namoyon bo‘lmaydi. Shu sababli modelda 
qadriyatlarga oid muloqot, hikmatlar tahlili, badiiy-pedagogik matnlar, tarixiy misollar va refleksiv 
savollar muhim vosita sifatida qo‘llanadi. 

Ikkinchi bosqich – ma’naviy-axloqiy kompetensiyani shakllantirish. Bu bosqichda qadriyatlar 
amaliy ko‘nikma va xulq-atvor sifatida namoyon bo‘la boshlaydi. Talaba axloqiy vaziyatlarda qaror 
qabul qiladi, o‘z fikrini asoslaydi, boshqalarning nuqtayi nazarini hurmat qiladi, adolatli muloqotga 
kirishadi va o‘z harakatining oqibatini baholaydi. Mazkur kompetensiya pedagogik kasb uchun 
ayniqsa muhim, chunki o‘qituvchi o‘z shaxsiy namunasi orqali o‘quvchilarga ta’sir ko‘rsatadi. 

Uchinchi bosqich – ijtimoiy munosabatlar madaniyatini rivojlantirish. Najmiddin Kubro 
merosida insonning kamoloti jamiyat bilan aloqadorlikda namoyon bo‘ladi. Shaxsning ichki pokligi 
uning boshqalarga bo‘lgan munosabatida, muloqot odobida, hamkorlikda, insonparvarlikda va 
fuqarolik mas’uliyatida ko‘rinadi. Shu sababli talabalarda ijtimoiy-kommunikativ sifatlarni 
rivojlantirish ma’naviy tarbiyaning muhim ko‘rsatkichi hisoblanadi. 

To‘rtinchi bosqich – refleksiv-metakognitiv rivojlanishni faollashtirish. Bu bosqichda talaba 
o‘z xatosini ko‘ra olish, uni tan olish, tuzatish, kelgusi rivojlanish maqsadini belgilash va o‘z ustida 
ishlash ko‘nikmalariga ega bo‘ladi. Najmiddin Kubro ta’limotidagi tavba va o‘zini tahlil qilish 
g‘oyalari aynan shu bosqichning nazariy asosini tashkil etadi. Pedagogik amaliyotda bu bosqich 
portfoliolar, o‘z-o‘zini baholash varaqalari, refleksiv esselar va individual rivojlanish xaritalari 
orqali qo‘llab-quvvatlanadi. 

Beshinchi bosqich – dunyoqarash transformatsiyasi va komil inson idealiga yaqinlashish. Bu 
bosqichda talaba bilim, qadriyat, tajriba, refleksiya va ijtimoiy mas’uliyatni yagona hayotiy 
pozitsiyaga birlashtiradi. Komil inson ideali zamonaviy pedagogik ta’limda axloqiy mas’uliyatli, 
kasbiy kompetent, insonparvar, ijtimoiy faol va o‘z ustida ishlaydigan shaxsni tarbiyalash maqsadi 
bilan uyg‘unlashadi. 

2-jadval. Ma’naviy rivojlanish blokida shakllantiriladigan ijobiy sifatlar va ularning salbiy 
muqobillari 

Ijobiy sifat Pedagogik mazmuni Salbiy sifat Tarbiyaviy xavf 

Halollik Rostgo‘ylik, vijdonlilik 
va haqiqatga sodiqlik. Yolg‘onchilik Ishonchning yo‘qolishi 

va axloqiy beqarorlik. 

Mas’uliyat Vazifa va burchni ongli 
bajarish. Mas’uliyatsizlik Burchga loqaydlik, 

kasbiy sustlik. 

Insonparvarlik 
Boshqalarga hurmat, 
mehr va yordamga 
tayyorlik. 

Shafqatsizlik Inson manfaatiga 
befarqlik. 

Kamtarlik O‘zini yuqori 
qo‘ymaslik, oddiylik. Kibr Boshqalarni 

mensimaslik. 

Sabr-toqat Qiyinchilikni matonat 
bilan yengish. Sabrsizlik Shoshqaloqlik, hissiy 

beqarorlik. 

Bag‘rikenglik Turli fikr va qarashlarni 
hurmat qilish. Murosasizlik Nizo va inkor kayfiyati. 

O‘zini nazorat qilish Nafs, hissiyot va xatti-
harakatni boshqarish. Nafsga berilish Hirs va impulsiv 

qarorlar. 

Ilmga intilish Bilim olish va o‘zini 
rivojlantirishga ehtiyoj. Johillik O‘rganishga befarqlik. 


